
Engraziament

Durond ils dis da cumiau da miu car mariu, nies car bab, sir e tat havein nus
astgau retscheiver bia sustegn e consolaziun da parents, amitgs ed
enconuschents.
In grond engraziament admettein nus a tut quels che han visitau, telefonau e
stai cheu per el en siu grev temps da prender cumiau.
In spezial engraziament al team d’onkologia dil spital regiunal Glion cun
Dr. R. Cathomas sco era a Dr. Tarcisi Maissen e Dr. Patric Maissen per igl
emperneivel e fetg persunal sustegn durond quei grev temps.
In grond Dieus paghi per las condolientschas a bucca ed a scret, sco era per
las tgeuas embraschadas, per fluras e donaziuns alla ligia da cancer e per
s. messas. La gronda preschientscha dalla sepultura ha schau sentir nus con
appreziaus ch’el ei staus. In cordial engraziament al chor da sepultura Trun
per il commuentond cant durond il survetsch divin funeral.

Breil, el zercladur 2013 La famiglia en malencurada

La Posta presta buna lavur
Rapport da PostCom

DA LUCAS DEPLAZES /ANR

■ Er l’onn passà ha La Posta respectà
las directivas dal cussegl federal da-
vart la qualitad dals servetschs da
posta. Quai ha confermà la cumissiun
parlamentara PostCom en ses rapport
2012. Sco quai ch’il president da Post-
Com Hans Hollenstein scriva en ses rap-
port 2012 ha La Posta garantì er l’onn
passà a la populaziun in provediment da
basa sin in nivel qualitativ fitg aut.
L’avertura da La Posta a la concurrenza
vivifitgeschia il martgà postal e promovia
la qualitad. Da las brevs A – cun in vo-
lumen da 2,1 milliuns brevs e quai di per
di – cuntanschan 97,9% l’adressat il la-
vurdi suenter la surdada a La Posta. Segir
ina buna prestaziun. Ins na dastga den-
tant betg survesair che var 44 000 brevs
arrivan mintga di cun retard. Er las brevs
da la categoria B cun 98,8% ed ils pa-
chets cun 97,7% respectan las normas da
prestaziun prescretas.

Sco quai che PostCom ha constatà
pon 91,4% da la populaziun cuntan-
scher in uffizi da posta u ina agentura en
20 minutas u en 30 minutas en lieus cun
servetsch da chasa. Tenor la finamira dal
cussegl federal fissan 90% avunda. E tut-
tina vul PostCom s’occupar il proxim
temp da la situaziun en ils territoris da
muntogna, ha sincerà Hans Hollenstein
envers l’Agentura da novitads ruman-
tscha.

Las taxas cuvran ils custs
Areguard las tariffas ha l’instanza da sur-
veglianza remartgà che quellas sajan
cumparegliablas cun ils pajais vischins,
dentant concedì che las brevs sut 20
grams pudessan esser in zichel pli bun-
martgà. Interessanta è plinavant la con-
stataziun da PostCom ch’ils servetschs da
basa cuvran lur custs e lubeschan in sur-
pli d’entradas. Concret vul quai dir che
las entradas èn 16% pli autas che las ex-
pensas. La lescha na lubescha betg da
subvenziunar ils servetschs liberalisads
cun entradas ord dal sectur da monopol.

Damain uffizis da posta
La Posta cuntinua cun la structuraziun
dal manaschi, quai vul dir concret cun
serrar biros da posta. L’onn passà existe-
van 1757 uffizis da posta, 497 agenturas
e 1251 servetschs da chasa. Las agenturas
porschan in temp d’avertura fitg interes-
sant, mo ins na po betg far diever da tut
la purschida postala.

E la concurrenza?
Tar las brevs fin 50 grams dispona La

Posta vinavant facticamain d’in mono-
pol. La concurrenza funcziuna suletta-
main en in volumen modest. Auter vesi
or sin il martgà dals pachets, nua che in-
terpresas privatas han surpiglià 17%

dals pachets fin 20 kg e schizunt 27%
dals pacs pli grevs, inclusiv ils express.
Las interpresas privatas pretendan er ac-
cess als caums postals ed in barat da las
adressas.

Il president da PostCom, Hans Hollenstein, l’anteriur cusseglier guvernativ dal chantun
da Turitg, vul dar dapli attenziun a la situaziun en ils territoris da muntogna. FOTO L. DEPLAZES

Dapi l’october 2012 è incumbensada
la cumissiun PostComda survegliar la
qualitad ed il martgà dals servetschs
da posta e da procurar che la concur-
renza giavischada dal parlament fede-
ral funcziunia. La nova cumissiun ex-
traparlamentara cun otg experts duai
avair dapli paisa politica che l’anteriur
regulatur, ha confermà Hans Hollen-
stein. Cun il Surmiran Clemens Polte-
ra è er represchentà il territori ru-
mantsch.

La cumissiun independenta con-
trollescha e giuditgescha la qualitad

dals servetschs, lur situaziun finan-
ziala, la posiziun da la concurrenza e
fa propostas al cussegl federal. Post-
Com observa la midada da structura
tar La Posta ed examinescha las tarif-
fas. PostCom è l’instanza da recurs en
cas da reclamaziuns e tar serradas
d’uffizis da posta. L’onn passà ha la
cumissiun tractà 53 reclamaziuns ed
otg recurs davart la serrada d’uffizis.
En sis cas ha ella dà ina recumanda-
ziun positiva ed en dus cas ina re-
sposta negativa a las vischnancas per-
tutgadas.

PostCom

